
	  Հայաստանի Հանրապետության կառավարության 2002 թվականի ապրիլի 18-ի N 16 արձանագրային որոշմամբ հավանության արժանացած ՀՀ նախարարության օրինակելի կանոնադրության 15.2-րդ կետի պահանջի համաձայն նախարարության առջև դրված խնդիրների և գործառույթների իրականացման ընթացքում քաղաքացիական հասարակության մասնակցության ապահովման նպատակով նախարարին կից ստեղծվում է հասարակական խորհուրդ, որը՝ 

1.աջակցում է նախարարության առջև դրված խնդիրների ու գործառույթների առավել արդյունավետ իրականացմանը` ներկայացնելով առաջարկություններ և դիտողություններ նախարարության կողմից վարվող ընդհանուր քաղաքականության առավել արդյունավետ իրականացման վերաբերյալ.

2. հասարակական կազմակերպությունների կամ այլ շահագրգիռ անձանց մասնակցությամբ քննարկում է հասարակության տարբեր շերտերի կարծիքներն ու տեսակետները նախարարության առջև դրված խնդիրների ու գործառույթների իրականացման վերաբերյալ.

3. ներկայացնում է առաջարկություններ և դիտողություններ`

1/ նախարարության կողմից շրջանառվող իրավական ակտերի, հայեցակարգերի, ռազմավարությունների և ծրագրերի նախագծերի վերաբերյալ և աջակցում է հանրային քննարկումներին,

2/ նախարարության կողմից ձեռնարկվող բարեփոխումների, ընդհանուր քաղաքականության ուղղությունների, ինչպես նաև նախարարության կողմից իրականացվող աշխատանքների առաջնահերթությունների վերաբերյալ,

3/ նախարարության ընթացիկ գործունեության, նախարարության առանձնացված ստորաբաժանումներ հանդիսացող գործակալությունների կողմից մատուցվող ծառայությունների որակի վերաբերյալ:

Նախագծին կից հիմնավորման մեջ նշվում է, որ նախարարության կողմից իրականացվող գործունեության վերաբերյալ հանրային իրազեկման պատշաճ ապահովման նպատակով ՀՀ արտաքին գործերի նախարարը և նրա տեղակալները տարեկան միջին հաշվով մոտ վեց տասնյակ մամուլի ասուլիսներ և հարցազրույցներ են տալիս։ Բացի այդ, տարվա ընթացքում նախարարը «առանց հղումների» ձևաչափով բազմաթիվ հանդիպումներ է ունենում զանգվածային լրատվամիջոցների ղեկավարների, առաջատար վերլուծաբանների և քաղաքագետների, տարբեր ԲՈՒՀ-երի պրոֆեսորադասախոսական կազմի հետ: Այդ առումով առաջարկվում է հանել ՀՀ արտաքին գործերի նախարարին կից հանրային խորհուրդ ստեղծելու պահանջը: Բացի այդ հիմնավորման մեջ նշվում է, որ երեք տասնյակից ավելի պետությունների վերաբերյալ ստացված տեղեկատվությունից պարզ դարձավ, որ արտաքին քաղաքական գերատեսչություններին կից չկան հասարակական խորհուրդներ կամ համանման գործառույթներով այլ կառույցներ: 


Հարկ է նշել, որ բոլոր նախարարները տասնյակ մամուլի ասուլիսներ և հարցազրույցներ են տալիս, բազմաթիվ հանդիպումներ են ունենում զանգվածային լրատվամիջոցների հետ, ուստի՝ վերոնշյալ տրամաբանությունից ելնելով, մյուս նախարարությունները նույնպես կարող են հանդես գալ հանրային խորհուրդը հանելու առաջարկությամբ: Այնինչ, հանրային խորհուրդը Հայաստանի Հանրապետության կառավարության 2002 թվականի ապրիլի 18-ի N 16 արձանագրային որոշմամբ հավանության արժանացած ՀՀ նախարարության օրինակելի կանոնադրության 15.2-րդ կետի պահանջի համաձայն  իրականացնում է գործառույթներ, որոնք ավելին են քան հանրային իրազեկումը, քանի որ վերաբերում են նախարարության առջև դրված խնդիրների և գործառույթների առավել արդյունավետ իրականացմանը:

Այդ առումով նախագծով առաջարկվող կարգավորումները չեն կարող հիմնավորված համարվել, քանի որ նախագծի հետ ներկայացված հիմնավորումը թերի է և չի համապատասխանում Հայաստանի Հանրապետության կառավարության 2012 թվականի ապրիլի 5-ի «Իրավական ակտերի նախագծերի մշակման մեթոդական ցուցումներին հավանություն տալու և Հայաստանի Հանրապետության կառավարության 2010 թվականի հոկտեմբերի 28-ի N 42 արձանագրային որոշումն ուժը կորցրած ճանաչելու մասին» N13 արձանագրային որոշման պահանջներին, որոնց համաձայն՝ հիմնավորումը պետք է ներառի նախագծի ընդունման անհրաժեշտությունը և նպատակը, տվյալ ոլորտում ընթացիկ իրավիճակի նկարագրությունը, խնդիրների բացահայտումն ու բնութագրումը` հիմնված ակնհայտ փաստերի վրա, ինչպես նաև ակնկալվող արդյունքները, ինչը հնարավորություն կտա լիարժեք կերպով գնահատելու նախագծով ներկայացվող առաջարկությունները: Այդ առումով պետք է վերլուծել հասարակական խորհրդի գործունեությունը, բացահայտել առկա խնդիրները և այլն: 
Ելնելով վերոնշյալից գտնում ենք, որ ներկայացված նախագծերը լրացուցիչ հիմնավորման կարիք ունեն:
	Չի ընդունվել :

Չի ընդունվել :
	Որոշման մեջ փոփոխություն կատարելը պայմանավորված է հետևյալ հիմնական հանգամանքներով՝

1. ՀՀ ԱԳՆ գործունեության առանձնահատկությունները,

2. միջազգային փորձի ուսումնասիրություն, ըստ որի մի շարք պետությունների արտաքին քաղաքական գերատեսչություններին կից չկան հասարակական խորհուրդներ կամ համանման գործառույթներով այլ կառույցներ.
3. նախարարության կողմից իրականացվող գործունեության վերաբերյալ հանրային իրազեկման պատշաճ ապահովումը և  արտաքին քաղաքական գործունեության թափանցիկությունը1 :
Վկայակոչված որոշմամբ նախատեսված հիմնավորման ձևաչափը վերաբերում է նորմատիվ իրավական ակտերին :
Բացի այդ, հիմնավորմամբ հստակ մատնանշվում են փոփոխությունը նախաձեռնելու համար հիմք հանդիսացող հանգամանքները (տե՛ս վերևում1 ):


19.04.2017թ.

ՀՀ ԱԳՆ
